
Abstrak: Perkembangan dan kemajuan teknologi telah mengubah pelbagai aspek kehidupan
manusia secara bertahap. Bermula dari Revolusi Industri, penciptaan mesin berkuasa wap dan
mesin mekanikal telah merupakan tunggak pertumbuhan industri. Dalam era Revolusi Industri
Kedua, penemuan tenaga elektrik telah menggantikan penggunaan mesin dan jentera wap.
Perkembangan ini terus memacu perkembangan industri. Seterusnya, Revolusi Indutsri Ketiga atau
Revolusi Digital melalui rekaan komputer peribadi, internet, teknologi maklumat dan komunikasi
telah mengubah cara kerja manusia ke tahap yang lebih maju. Ia diikuti dengan Revolusi Industri
Keempat yang melibatkan teknologi tinggi yang lebih terkehadapan.
Sembilan tonggak Revolusi Industri Keempat merangkumi simulasi dan realiti maya, keselamatan
siber, integrasi sistem menegak dan melintang, pengkomputeran awam, pembuatan bahan
tambahan, rantaian bekalan, analisis data raya, Internet of Things (IoT), dan robot automasi. Ini
kerana ia melibatkan penemuan teknologi yang baru muncul dalam beberapa bidang termasuk,
nanoteknologi, robotik, pengkomputeran kuantum, bioteknologi, Internet of Things (IoT),
kepintaran buatan, pencetak 3D dan autonomi. Pada dasarnya Revolusi Industri Keempat terletak
kepada kemajuan dalam komunikasi dan sambungan daripada teknologi. Teknologi ini berpotensi
besar untuk terus menyambungkan berbilion orang ke laman sesawang, meningkatkan kecekapan
perniagaan dan organisasi secara drastik dan membantu menumbuhkan semula persekitaran
semula jadi melalui pengurusan aset yang lebih sistematik, efektif dan berkesan.
Penemuan-penemuan baru dalam Revolusi Industri Keempat ini telah memberi kesan kepada cara
hidup manusia moden dan menimbulkan banyak persoalan kompleks yang memerlukan jawapan
daripada perspektif Syariah. Buku ini diharap dapat memberi gambaran kepada pembaca
bagaimana hukum Islam ditetapkan terhadap isu-isu baru yang muncul dalam kehidupan. Ini
meliputi sumber hukum serta kaedah dan pertimbangan yang perlu digunakan. Hakikatnya Syariat
Islam tidak menghalang kemajuan dan perkembangan teknologi semasa. Namun, pematuhan
terhadap ruh dan prinsip asas syariat tetap merupakan satu kewajipan yang mesti dipenuhi. Dalam
buku ini, prinsip-prinsip tersebut dijelaskan agar pembaca lebih prihatin mengenainya dan
mempunyai kefahaman asas dalam menghadapi persoalan-persoalan hukum baru. Perbincangan
ini juga diharap dapat membuka minda pembaca dengan ilmu yang sentiasa berkembang bagi
membantu pelaksanaan Syariah di masa hadapan.

Kata Kunci: Revolusi industri, teknologi tinggi, perspektif syariah, hukum Islam

Prakata

yangtelah dibentangkandalam SeminarHukumislam Semasa

Kali Kesepuluh pada November 2020. Usaha penerbitan
buku ini bertujuan mendedahkan masyarakat mengenai perspektif
syariah terhadap perkembangan teknologi semasa era Revolusi
Industri Keempat dan aplikasinya dalam kehidupan masyarakat
Muslim.

B uku ini merupakan sunfingan terhadap 15 kertas kerja terpilin

Tidak dapat dinafikan bahawa perkembangan teknologi pada
era ini banyak memberi kemudahan dan menyumbang kemajuan
dalam segenap aspek kehidupan manusia. Namun, perubahan
signifikan yang berlaku kesan daripadanya telah memberikan
cabaran terhadap pengamalan syariah dalam konteks tertentu.
Buku ini menjelaskan isu-isu dan cabaran fersebut sebelum
penyelesaian berlandaskan syariach dibincangkan oleh para
penulis.

Perbincangan dalom buku ini dibahagikan kepada tiga tema
utama iaitu i) konsep dan metodologi hukum Islam semasa
terhadap Revolusi Indutsri Keempat; ii) isu dan cabaran Revolusi
Indutsri Keempat dan i) prospek teknologi Revolusi Indutsri
Keempat terhadap pelaksanaan syariah semasa. Pelbagai aspek
hukum Islam dikupas merangkumi bidang fatwa, falak, kewangan,
kepenggunaan halal, kekeluargaan dan juga jenayah. Antara
teknologi yang dibincangkan termasuklah kepintaran buatan,
robot humanoid, teknologi gene drive, pengilangan aditif, kontrak
pintar, aset virtual, peranti pengawasan elekironik dan teknologi
komunikasi terkini.

Buku ini diharap dapat memberi jowapan kepada pembaca
bagaimana hukum Islam ditetapkan terhadap isu-isu baharu yang
munculdalamkehidupan. Perkaranimeliputisumberhukum, kaedah
dan pertimbangan yang perlu digunakan. Hakikat bahawa Syariat
Islam menerima kemajuan dan perkembangan teknologi semasa

XXI111

ditekankan dalam kesemua bab. Namun, pematuhan terhadap
roh dan prinsip asas syariat tetap merupakan satu kewajipan yang
mesti dipenuhi. Melalui buku ini, prinsip-prinsip tersebut dijelaskan
agar pembaca lebih prinatin mengenainya dan mempunyai
kefahaman asas dalam menghadapi persoalan-persoalan
hukum baharu. Perbincangan ini juga diharap dapat membuka
minda pembaca dengan ilmu yang sentfiasa berkembang bagi
membantu pelaksanaan syariah pada masa hadapan.

Akhirnya, sefinggi-tinggi penghargaan diucapkan buat semua
penulis yang telah berusaha keras bagi memastikan kandungan
yang berkualiti dapat disampaikan kepada khalayak pembaca.
Terima kasih yang fidak fterhingga juga buat semua pihak yang
terlibat secara langsung atau fidak langsung dalam merealisasikan
penerbitan buku ini terutamanya ketua dan ahli Jabatan Figh dan
Usul, Akademi Pengajian Islam, Universiti Malaya atas sokongan
dan buah fikiran yang disumbangkan. Begitu juga dengan pihak
penerbit atas bimbingan dan panduan yang diberikan. Semoga
penerbitan buku ini memberi manfaat buat semua dan diterima
sebagai amal jariah di sisi Allah.

Shahidra Abdul Khalil

Abdul Karim Ali

Noor Naemah Abdul Rahman
Raihanah Hj. Azahari

BAB

Metodologi Figh Bagi Menangani Isu-Isu Baharu dalam
Revolusi Industri Keempat

Mahmood Zuhdi Haji Abd Maijid

Pendahuluan

Revolusi Industri Keempat adalah satu perkembangan terbaru
dalam lembaran sejarah hidup umat manusia. Revolusi ini dizahirkan
dengan kemunculan teknologi super seperti super komputer,
robot pintar, kenderaan fanpa pemandu, suntingan genetik,
perkembangan neuro teknologi yang memungkinkan manusia
mengopfimumkan fungsi otak dan banyak lagi. Antara contoh
lain yang dapat dilihat adalah penggunaan aplikasi navigasi
seperti penggunaan Waze yang menyediakan maklumat fentang
perjalanan kepada pemandu dan sebagainya.

Semuanya ini secara perlahan-lahan telah mula berkembang
melalui suatu evolusi yang mampu membentuk pelbagai norma
dan normal baharu dalam kehidupan manusia pada masa kini dan
akan datang. Sebagaimana namanya Revolusi Industri Keempat,
revolusi ini merupakan tahap keempat bagi revolusi perindustrian
yang mula lahir pada pertengahan abad ke-18. Huraian yang lebih
jelas dan ringkas tentang sejarah perkembangan revolusi dibuat
bagi memudahkan pemahaman sepertimana berikut: Pada
peringkat pertama; bermula dari pertengahan abad ke-18 hingga
pertengahan abad ke-19, revolusi ini lebih dikenali sebagai zaman
penggunaan mesin berkuasa wap.

Kemudian, datang pula revolusi perindustrian tahap kedua yang
bermula dari abad ke-19 dan berkembang sampai pertengahan
abad ke-20. Sifat utama kepada revolusi tahap kedua ini ialah
penggunaan kuasa elekirik. Seterusnya, revolusi ini dikuti oleh
tahap ketiga yang ferkenal dengan tahap penggunaan teknologi

BAB

Inovasi Teknologi dari Perspektif Magasid al-Shari’ah

Muhammad Safwan Harun, Lugman Haji Abdullah, Abdul KarimAli

Pendahuluan

Ledakan teknologi semasa merupakan satu respons positif antara
manusia dan persekitaran hidupnya. Bermula pada tahun 1784
(Revolusi Industri Pertama), 1870 (Revolusi Industri Kedua), 1969
(Revolusi Industri Ketiga) sehingga kini, dunia telah mencapai tahap
Revolusi Industri Keempat iaitu teknologi pada era ini dihubungkan
dengan satu pangkalan data global (Petrilo et al., 2018) dan
sebahagian daripadanya diintegrasikan dengan manusia. Secara
ringkasnya, Revolusi Industri Pertama melibatkan penciptaan mesin
wap, Revolusi Industri Kedua penghasilan tenaga elekirik, Revolusi
Industri Ketiga penciptaan komputer dan Revolusi Industri Keempat
merupakan kesinambungan era Revolusi Industri Ketiga yang
berlaku dalam keadaan lebih pintar dan fleksibel dengan istilah
Internet of Things (loT).

Berhubung dengan era RevolusiIndustriKeempat, darisatu sisi, eraini
membawa manfaat besar kepada kehidupan manusia khususnya
aspek pertumbuhan ekonomi, peluang pekerjaan, melahirkan
graduan berinovasi serta mewujudkan kehidupan yang lebih baik
dan moden (Shukri, 2020). Walau bagaimanapun, ledakan Revolusi
Industri Keempat ini turut mendatangkan beberapa kesan yang
fidak menyenangkan jika diperhatikan dari segi kesediaan tenaga
mahir, kerahsiacan maklumat peribadi serta kesediaan sistem
pendidikan (Shukri, 2020; Adam et al., 2019) termasuklah sistem
Pengajian Islam. Malah, cabaran Revolusi Industri Keempat turut
membangkitkan persoalan hukum dalam kalangan umat Islam.
Misalnya, aplikasi permainan Pokemon Go. Di samping itu, terdapat
juga sesetengah teknologi yang seolah-olah berlawanan dengan
fitrah penciptaan manusia. Misalnya, perkahwinan manusia

Cabaran Institusi Fatwa pada Era Revolusi Industri Keempat

Noor Naemah Abdul Rahman, Mohammaddin Abdul Niri

Pendahuluan

Institusi fatwa adalah badan berautoriti dalam menjelaskan
persoalan hukum-hakam Islam kepada masyarakat. Institusi
ini menjadi pusat rujukan keilmuan bagi menjawab sebarang
kekeliruan dan permasalahan hukum Islam semasa yang dihadapi
oleh masyarakat Islam. Kemajuan sains dan teknologi (S&T)
dalam persekitaran Revolusi Industri Keempat yang mengalami
fransformasi digital felah memudahkan masyarakat mengakses
secara terus maklumat fatwa. Kewujudan pelbagai prasarana
digital, masyarakat berpeluang mengajukan sebarang persoalan
hukum dengan lebih mudah dan interaktif. Walau bagaimanapun,
kepesatan arus globalisasi dan peningkatan literasi digital ini furut
bergerak seiring dengan cabaran-cabaran yang mendatang.
Oleh itu, institusi fatwa berperanan menghadapi cabaran ini secara
strategik dan bijaksana agar perumusan dan penyampaian fatwa
dapat terus memimpin masyarakat Islam berada di atas landasan
yang benar bergerak seiringan dengan kemajuan Revolusi Industri
Keempat.

Konsep Fatwa

Fatwa menurut bahasa didefiniskan dengan penerangan
fentang hukum bagi perkara yang mempunyai kemusykilan dan
kesamaran sama ada perkara yang menyentuh hukum syarak
atau perundangan (al-Najjar, 2008). Fatwa secara istilah syarak
telah ditakrifkan dengan pelbagai takrifan yang berbeza ta’birnya
tetapi memberi makna yang hampir sama. Anfaranya seperti yang
disebutkan dalam Mu’jam Lughah al-Fugaha’, fatwa ialah hukum
syarak yang dijelaskan oleh seseorang yang alim dalam bidang figh

Contohnya, melalui kursus-kursus atau sesi taklimat sama ada
dalam kalangan pegawai fatwa ataupun awam, pendekatan
prauji and pascauji boleh diaplikaskan untuk meneliti keberkesanan
suatu penyampaian maklumat fatwa. Hasil pendekatan itu boleh
dianalisis dan dibahaskan secara ilmiah untuk meneliti secara
rapi kelemahan penyampaian maklumat fatwa dan merumuskan
strategi bersesuaian untuk menanganinya.

Penutup

Tidok dapat dinafikan bahawa kedatangan Revolusi Industri
Keempat pada ketika ini adalah amat mencabar dan menguiji.
Pelbagai kemudahan dan prasarana yang disediakan dalam
persekitaran revolusi digital ini harus dimanfaatkan oleh institusi
fatwa untuk berkhidmat kepada masyarakat Islam secara
berkesan terutamanya pada aspek tadbir urus, autoriti maklumat,
pemerkasaan tenaga kerja dan inovasi sistem penyampaian
fatwa. Aspek terbabit dapat dimantapkan dengan mengadaptasi
pendekatan semasa dalam persekitaran Revolusi Industri Keempat
itu sendiri seperti machine learning, deep learning dan customer
satisfaction strategy. Oleh itu, para iimuan Islam khususnya institusi
fatwa harus melihat cabaran terbabit secara konstruktif dan
menanggapinya sebagai satu peluang untuk melestarikan institusi
ini agar terus relevan dalam perubahan zaman.

Kebolehcapaian Maklumat Fatwa pada Era Revolusi Industri
Keempat

Hudzaifah Achmad Qotadah, Noor Naemah Abdul Rahman

Pendahuluan

Masyarakat moden hidup pada era teknologi maklumat atau lebih
dikenali sebagai informative society yang kini popular dengan
istilah disruptive era atau era Revolusi Industri Keempat. Hal ini
bermakna, dunia global felah menempatkan kehidupan umat
manusia berada dalam arus perkembangan teknologi yang terus
berkembang dengan pesat dan keadaan ini mampu menjadi
ancaman bagi kehidupan umat manusia. Perubahan yang begitu
cepat dalam pelbagai aspek kehidupan umat manusia merupakan
ciri khas pada era Revolusi Industri Keempat. Perkembangan dan
kemajuan teknologi informasi secara global akan membawa
impak yang luas terhadap pelbagai aktiviti kehidupan masyarakat
tfempatan mahupun masyarakat internasional

Revolusi industri secara fundamental akan mengubah cara hidup,
bekerja dan perhubungan manusia antara satu sama lain. Dalam
skala ruang lingkup dan kompleksitinya, transformasi yang berlaku
kiniberbeza dengan apayangtelahdialamioleh generasiterdahulu.
Lazimnya, umat manusia tidak dapat mengetahui secara pasti apa
yang akan berlaku pada masa hadapan. Namun, ada satu hal
harus dilakukan iaitu dunia harus bertindak terhadap perubahan
tersebut sama ada secara terintegrasi mahupun komprehensif
dengan melibatkan pelbagaipihak dan komponen yang ada sama
ada dari sektor publik, swasta, akademesi, ulama, cendekiawan
dan tentunya masyarakat sipil (Raymond R. Tiandrawinata, 2016).

Kemajuan teknologi maklumat fidak hanya akan memberikan
kesan positif sahaja, namun turut memberikan impak negatif
terhadap kehidupan masyarakat. Confohnya, penyebaran

4. Digitalisasi informasi

Kewujudan pelbagai media massa dan peralatan teknologi
lain kini telah memudahkan proses penyebaran maklumat
untuk berkembang ke arah digitalisasi. Hal tersebut
memberikan kemudahan untuk dihasilkan, disimpan,
dikelola, dan diedarkan sehingga dapat dicapai oleh
sesiapa sahaja yang memerlukannya.

Penutup

Revolusi Industri Keempat hakikatnya diciptakan untuk memberikan
pelbagai kemudahan bagi umat manusia dalam memenuhi
keperluan hidupnya menerusi segala aspek kehidupan. Walau
bagaimanapun, hal tersebut juga akan melahirkan permasalahan-
permasalahan lain yang dapat merugikan pihak lain seperti akfiviti
informasi hoax yang berlaku di Indonesia telah mengganggu
ketenteraman kehidupan masyarakat. Oleh yang demikian, salah
safu solusi yang tepat adalah dengan mengeluarkan fatwa MUI
mengenai bermuamalah di sosial media sehingga sefiap individu
lebih berhati-hati dalam menyampaikan maklumat kepada orang
lain serta melakukan tabayyun terhadap sebarang maklumat yang
fidak jelas isi kandungannya.

Perkembangan dan Cabaran semasa Penyelidikan Falak
pada Era Revolusi Industri Keempat

Mohd Zambri Zainuddin

Pendahuluan

Perkembangan Revolusi Industri Keempat akan memberikan kesan
sama ada secara langsung atau fidak langsung kepada pelbagai
bidang dalam dunia ini fermasukiah bidang pendidikan. Umum
mengetahui bahawa bidang pendidikan menjadi asas kepada
penyumbang tenaga kerja dalam semua bidang seperti bidang
komunikasi, perdagangan, perindustrian, pertanian, perladangan,
usahawan dan lain-lain. Maka, wajarlah sistem pendidikan negara
dapatmemenuhikeperluanpasaranpekerjaanberteraskanRevolusi
Industri Keempat. Ini fermasuklah pendidikan dan penyelidikan
falak di Malaysia yang masih lagi baharu diperkenalkan.

Pada masa kini, kaedah penyampaian dan pengajaran ilmu
masih lagi melibatkan papan hijau/putih dengan menyalin nota.
Sesi kuliah atau kelas yang panjang ini dianggap telah lapuk
dan kurang berkesan terutamanya dengan kehadiran teknologi
baharu yang menjadi tatacara kehidupan generasi masa kini.
Namun begitu, kaedah pengajaran secara konvensional itu dilihat
lebih berkesan dan efektif. Keadaan ini berlaku kerana pengajar
dapat mengetahui sama ada pelajar-pelajarnya faham atau fidak
kandungan pengajarannya pada hari itu melalui lenggok tubuh
anggota mereka. Apa pun pandangan atau pendapat tentang
kaedah konvensional dan teknologi, sudah sampai masanya
sistem pendidikan perlu mengorak langkah ke arah pengajaran
yang dipandu teknologi digital dan lebih bersifat interaktif dan
kelenturan.

Warga pendidik ferutamanya hendaklah memperlengkapkan diri
dengan pengetahuan teknologi maklumat serta komunikasi bagi
membolehkan warga pendidik mendepani cabaran Revolusi

mereka membuat cerapan rasmi dan tugas-tugas lain yang
berhubung dengan orang awam. Pelajar-pelajar falak/astronomi
ini dilihat telah dibekalkan dengan kemahiran dan pengalaman
yang memadai atau mencukupi untuk menghadapi cabaran era
Revolusi Industri Keempat. Bahkan, telah sedia maklum bahawa
Revolusi Industri Keempat adalah lebih kepada hubungan tiga
hala antara institusi pendidikan, sektor swasta-korporat dan pelajar.

Teknologi Gene Drive dari Perspektif Islam

Noor Munirah Isa

Pendahuluan

Malaria merupakan penyakit yang boleh menyebabkan maut.
Penyakit ini disebabkan oleh parasit Plasmodium yang menjangkiti
manusia melalui gigitan nyamuk Anopheles. Pada tahun 2018,
dianggarkan terdapat 228 juta kes di seluruh dunia dan lebih 400
ribu kematian akibat malaria. 67% daripada kematian tersebut
adalah dalam kalangan kanak-kanak berusia kurang lima tahun.
Kawasan yang paling teruk dijangkiti ialah benua Afrika dengan
94% kematian (World Health Organization, 2019).

Salah satu matlamat utama kesihatan awam pada peringkat
global ialah membasmi penyakit malaria. Pertubuhan Kesihatan
Sedunia (WHO) telah mengadakan beberapa program bagi tujuan
ini. Antaranya ialah Program Pembasmian Malaria Global (Global
Malaria Eradication Program) bermula tahun 1955 hingga 1969
dengan hasrat untuk menjadikan dunia bebas malaria. Melalui
program ini, beberapa negara telah diisytiharkan bebas malaria,
namun hasrat untuk membebaskan seluruh dunia daripada malaria
masih belum tercapai sepenuhnya. Walaupun sasaran untuk
mengurangkan kes malaria yang dinyatakan dalam Millenium
Development Goals pada tahun 2000 berjaya dicapai pada tahun
2015, namun laporan pada tahun 2020 menunjukkan bahawa
fiada perkembangan yang memberangsangkan selepas tahun
2015. Bahkan, terdapat peningkatan kes yang membimbangkan
di beberapa buah negara. Berdasarkan jangkaan pihak WHO, kes
malaria akan mencapai 11 juta kes di Afrika pada 2050 sekiranya
dunia masih bergantung kepada kaedah-kaedah sedia ada
yang diguna pakai. Antara kekurangan kaedah tersebut adalah
wujudnya rinfangan kepada racun serangga dan ubat antimalaria,

bertentangan dengan hukum sedia ada yang dinyatakan dalam
sumber al-Quran, sunah, al-jma* dan al-giyas serta memelihara
maslahah yang lebih penting dan besar.

Penutup

Setakatini, masinterlalu awaluntuk menentukan sama ada teknologi
gene drive ini dibenarkan atau tidak kerana kajian mengenainya
masih pada peringkat awal. Pada masa akan datang, penilaian
lanjut daripada perspektif perlu dijalankan setelah kajian telah
lengkap dan nyamuk gene drive bersedia untuk dilepaskan ke
dalam populasi liar. Pertimbangan juga haruslah melihat sama ada
teknologi ini lebih baik berbanding kaedah-kaedah lain yang ada
pada masa fersebut.

Kepintaran Buatan dalam Teknologi Robotik Menurut
Perspektif Islam

Maisarah Hasbullah, Fairuza Husna Shaari

Pendahuluan

Kepintaran Buatan (Al) dalam robotik tidak lagi hanya berlaku
dalam buku fiksyen sains atau filem, sebaliknya semakin menjadi
penting di alam realiti kehidupan hari ini. Kepentingannya terus
mempengaruhi cara hidup dan fungsi kehidupan seharian kita.
Oleh yang demikian, impaknya ferhadap masyarakat terus
menjadi bahan kajian yang penting contohnya dari segi sosio-
ekonomi dan falsafah. Terdapat kepincangan yang masih belum
dapat diselesaikan dan diperdebatkan berikutan perkembangan
Al masih pada fasa yang awal (Cycleback, 2008).

Bagi meningkatkan perkembangan Al, salah satu arah penyelidikan
baharu adalah berkaitan dengan tekno-budaya moden yang
dapat dilihat dan tersirat dalam Al serta teknologi robotik (Kimura
2017). Seterusnya, fasa baharu dalam mengkaji hubungan antara
teknologi, agama dan masyarakat terus dipengaruhi dan dibentuk
oleh gelombang penggunaan Al dan teknologi robotik. Oleh
yang demikian, isu nilai dalam agama menjadi penting sebagai
panduan pelaksanaan secara praktfikal gabungan teknologi ini
dalam masyarakat khususnya dalam konteks masyarakat Malaysia
yang mempunyai pelbagai latar belakang agama. Objektif utama
penulisan ini adalah untuk meneroka hubungan berkaitan manusia,
teknologi robotik dan kepintaran buatan. Objektif kedua untuk
mengkaji pandangan agama Islam terhadap hubungan manusia,
kepintaran buatan serta teknologi robot. Hal ini bagi menjawab
persoalan apakah konsep kepintaran buatan dalam teknologi
robotik dan hubungannya dengan manusia; contohnya dengan
merujuk konsep manusia menurut pandangan agama Islam.
Seterusnya, apakah pandangan Islam terhadap isu kontemporari

I.  kemampanan: Bagi semua aplikasi Al, potensi manfaat
perlu diseimbangkan dengan kesan alam sekitar.

Penutup

Kajianinimenyimpulkanbahawa gabunganantarateknologi Aldan
robot akan memberi lebih kuasa untuk teknologi ini menjalankan
tugas yang lebih kompleks bagi membantu menyelesaikan
masalah dan kehidupan seharian manusia. Namun demikian,
peranan teknologi robot Al yang semakin meningkat ini secara
langsung memerlukan definisi yang sepakat tentang apakah
itu robot. Pada peringkat global, tiada kata sepakat mengenai
definisi yang tepat mengenai hal ini. Walau bagaimanapun, apa
yang jelas ialah ciri-ciri manusia merupakan metafora utama yang
mempengaruhi perkembangan teknologi ini. Namun demikian,
konsep manusia dan robot harus difahami dan membantu untuk
memahami adakah layak sesebuah robot dianggap sebagai
manusia dan moral agen. Menerusi penulisan ini, pandangan
agama Islam diteroka bagi melihat pandangan Islam terhadap
teknologirobot dan teknologi ini dilihat lahir daripada hasil kreativiti
dan inovasi minda manusia dan yang jelas. Islam menerima baik
perkembangan teknologi robot Al yang dilihat mampu memberi
manfaat kepada manusia, namun kerangka etika berdasarkan
Islam perlu difikirkan bagi membantu perkembangan teknologi ini
pada masa hadapan.

Rujukan

Ahmad, N.H. (2003). Assisted reproduction: Islamic views on
the science of procreation. Eubios Journal of Asian and
International bioethics: EJAIB 13 (2): 50

Akrabi, M.S. (2005). Pendidikan agama Islam untuk perguruan
finggi. Lampung: Gunung Pesagi.

Asaro, P. M. (2006). What should we want from a robot ethic?.
International Review of Information Ethics. Vol 6 (12): 9-16.

Austin, J.H. (2011). Selfless insight: Zen and the meditative
transformations of conciousness. MIT Press.

Bakar, O. (2016). Science and technology for mankinds benefit:
Islamic theories and practices: Past, present and future.
Perspectives on Science and Technology: 17-33.

111

Isu-isu Figh Revolusi.indd 111 @ 8/6/2024 11:10:59 AM



Isu-Isu Figh Revolusi Industri Keempat

Clarke, Roger. (1994). Asimov’s Laws of Robotics: Implications for
information technology (2). IEEE computer. 227 (1): 57-66.

Coeckelbergh, M. (2012). Can we frust robotse. Ethics and
Information Technology 14(1): 53-60.

Dahlan, H.A. (2018). Future interactions between man and robots
from Islamic perspective. International Journal of Islamic
Thought 13: 44-51

Dufour, F. (2018). The realities of reality — part ll: Making sense of why
modern science advances (Vol 1&2). t.t.p: Friz Dufour.

Dworkin, R. (2011). Justice for Hedgehohs. Cambridge: Harvard
University Press.

Etzioni. (2017). Incorporating ethics into artificial inteligence. The
Journal of Ethics 21 (4): 403-418.

George, T. (2004). Digital soul: Inteligent machines and human
values. Hacheette UK.

Gyatso. (2005, November 12). Our faith is science. The New York
Times. https://www.nytimes.com/2005/11/12/opinion/our-
faith-in-science.html.

Holzboek, W.G. (1984). Robotic technology, principles and practice.
New York: Van Nostrand Reinhold Company.

Igbal, M. (2000). Islam and modern science: Formulating the
questions. Islamic Studies 39 (4): 517-570.

Jordan, J. (2016). Robots. MIT Press: Cambridge.

Kamali, M.H., Bakar, O., Batchelor, D.A.F. & Hashim, R. (2016).
Islamic perspectives on science and technology: Selected
conference papers. Springer.

Kelly, K. (2010). What technology wants. London: MA Penguin.

Konnek, A and Stiglitz, J. (2017). Artificial inteligence and its
implications for income distribution and unemployment.
https://www.nber.org/system/files/chapters/c14018/
revisions/c14018.rev1.pdf.

112

Isu-isu Figh Revolusi.indd 112 @ 8/6/2024 11:10:59 AM



BAB

Status al-Ahliyyah Robot-Humanoid

Muhammad Ammar Harith Idris, Mohd Anuar Ramli

Pendahuluan

Secara lumrahnya, kehidupan manusia akan mengalami peringkat
perubahan seiring dengan peredaran zaman. Transformasi
teknologi semasa merupakan salah satu agen perubahan yang
telah mencorak perkembangan pemikiran, daya kreativifi, inovasi
dan budaya masyarakat. Dalam dunia yang terkesan dengan
dasar industrialisasi yang diamalkan secara global, siri Revolusi
Industri yang bermula seawal tahun 1,700 hingga ke abad milenium
ini bukan sahaja telah mengubah iklim dunia perindustrian, malah
turut mencetuskan fenomena disruptif sehingga meninggalkan
pelbagai kesan terhadap aspek sosial (Mark Skilton & Felix
Hovsepian, 2018).

Revolusi Industri Keempat merupakan sebuah gagasan yang
dicetuskan oleh Klaus Schwab iaitu pengasas World Economic
Forum (WEF) yang berpengkalan di Switzerland. Wawasan ini
bertujuan memacu sektor perindustrian yang berpusat di Jerman
dengan mengaplikasikan sepenuhnya komponen-komponen
teknologi yang berteraskan digital. Antaranya seperti Analisis
Data Raya (Big Data Analytical), Kepintaran Buatan (Artificial
Intelligence), Internet of Things (loT), robotisasi dan lain-lain. Di
samping itu, agenda digitalisasi ini juga merupakan manifestasi
daripada revolusi sebelumnya iqitu kepintaran yang berasaskan
teknologi perkomputeran, kemudiannya diteruskan lagi dengan
usaha mendigitasi data dan maklumat. Jika sebelumnya manusia
lebin banyak bergantung kepada tenaga dan kepintaran mereka
sendiri, namun pasca Revolusi Industri Ketiga yang lalu, kepintaran
serta kemahiran tersebut sudah mula beralih kepada aplikasi mesin
dan automasi. Menurut Petrillo et al. (2018), revolusi industri yang

5.0, manusia dan robot akan membentuk ruang kehidupan secara
bersama. Walaupun dengan menggunakan teknologi semasa,
manusia dapat menghasilkan robot yang boleh menyerupai
manusia, namun secara hakikatnya penghasilan  tersebut
tetap berbeza dengan fitrah mereka. Perbezaan ini sekali gus
menyebabkan robot-humanoid terkeluar daripada kategori al-
Ahliyyah yang melayakkan mereka untuk menerima hak-hak
dalam syarak seperti manusia yang lain. Status robof-humanoid
yang disifatkan sebagai syakhsiyyah ma’nawiyyah adalah lebinh
terarah kepada bentuk aset ataupun harta. Secara tidak langsung,
status ini menyebabkan beban kesalahan dan hak-hak ke atas diri
mereka dikembalikan kepada pemilik sebenar.

Pemakaian Peranti Pengawasan Elektronik bagi Kesalahan
Syariah

Abdul Samad Abdoll Aziz, Shahidra Abdul Khalil

Pendahuluan

Kemajuan teknologi yang berkembang dan ditandakan dengan
siri-siri revolusi industri memberikan kesan yang besar kepada
kehidupan manusia dalam segenap aspek. Dalam aspek
sosial, perkembangan teknologi dari semasa ke semasa telah
mempengaruhi corak perhubungan sesama manusia. Hasiinya,
jenayah yang merupakan produk sosial furut berkembang kepada
bentuk yang lebih kompleks seiring dengan peredaran zaman.
Kaedah menangani jenayah juga fidak ketinggalan menerapkan
penggunaan tfeknologi terkini bagi menjamin keamanan dan
keharmonian masyarakat. Antara perkembangan yang berlaku
dalam hal ini adalah penggunaan peranti pengawasan elekfronik
bagi mengawasi pesalah dan mencegah jenayah.

Perkembangan teknologi pengkomputeran dan teknologi
maklumat melalui Revolusi Industri Ketiga yang bermula pada
tahun 1960 membawa kepada penciptaan peranti pengawasan
elekfronik (Min Xu et al., 2018). Perantiini bermula pada lewat tahun
1960. Dua beradik yang merupakan pelajar jurusan psikologi-sosial
di Universiti Harvard, Robert and Kirk Gable telah mencipta satu
prototaip sistem pemantauan bagi tujuan pemantauan pesalah
juvana. Pada awalnya, sistem ini dicipta bukan untuk tujuan
pengawasan tetapi sebaliknya sebagai sistem ganjaran kepada
pesalah apabila mereka dapat mematuhi perintah dengan
menghadirkan diri ke tempat yang ditetapkan seperti menghadiri
sesi rawatan pemulihan dadah, sekolah atau tempat kerja (Robert,
2009). Dua puluh tahun selepas itu iaitu pada tfahun 1983, Hakim
Jack Love yang merupakan seorang hakim Mahkamah Maijistret
di New Mexico telah mengarahkan para pesalah jenayah untuk

terbit daripadanya. Selain itu, pihak berkuasa agama negeri juga
dapat memantau pesalah syariah secara berkesan dengan jumlah
penguatkuasa yang minimum, sekali gus dapat mengurangkan
recidivisme dalam kalangan pesalah syariah. Penggunaan EMD
dijangka akan menimbulkan kegerunan kepada bakal-bakal
pesalah apabila menyedari pergerakan dan kehidupan mereka
akan dipantau sebaik dipakaikan dengan EMD.

Sebagai permulaan, EMD dicadangkan agar diaplikasikan
terhadap pesalah-pesalah yang berpotensi melakukan recidivisme
atau jenayah yang berbentuk penglibatan lebih daripada
seorang. Misalnya, bekas-bekas pesalah akidah yang dibimbangi
masih belum pulih sepenuhnya selepas menjalani sesi pemulihan
di pusat pemulihan akidah. Pada bulan September 2020 yang lalu,
masyarakat Islam dikejutkan dengan penahanan semula Abdul
Kahar Ahmad dan pengikutnya yang ferlibat dengan ajaran sesat
“Rasul Melayu” (Ruwaida, 2020). Tangkapan ini merupakan salah
safu contoh recidividme yang berlaku dalom jenayah syariah
yang bersifat berkumpulan dan boleh mempengaruhi masyarakat
sekeliling. Di samping itu, terdapat juga kes-kes pengikut-pengikut
kumpulan ajaran sesat yang cuba menghidupkan semula
kumpulan mereka dan bergerak aktif secara bersembunyi atau
berselindung disebalik label dan persatuan tertentu. Contoh-
contoh kes seperti ini memerlukan pendekatan pengawasan yang
lebih efektif dan berkesan bagi mengekang usaha menghidupkan
kembali kumpulan-kumpulan ajaran sesat atau mengembangkan
lagi kumpulan mereka dalam kalangan masyarakat awam. Dalam
hal ini, penggunaan EMD wajar dipertimbangkan bagi memastikan
keberkesanan pemantauan ke atfas individu-individu yang
berpengaruh dan boleh menimbulkan masalah akidah dalam
kalangan umat Islam.

BAB

Pendekatan Iatiyar dalam Pembelian Makanan Secara
dalam Talian

Tuan Sidek T.M., Ridzwan Ahmad

Pendahuluan

Semenjak dunia dilanda pandemik Covid-19, pembelian makanan
secara dalam talian telah mula menjadi satu kebiasaan dalam
kalangan masyarakat dunia termasuklah di Malaysia. Fenomenaini
bukanlah suatu yang fidak dijangka kerana telah terdapat ramalan
akan berlaku keadaan sepertiini kesan langsung daripada Revolusi
Industri Keempat (Dombroski, 2018). Antara ramalan tersebut ialah
aktiviti pembelion makanan secara dalam talian akan meningkat
akibat daripada penggunaan teknologi terutamanya teknologi
komunikasi. Terdapat juga ramalan yang membayangkan pada
masa akan datang makanan bukan sahaja ditempah secara
dalam talian, bahkan penghantaran juga dilakukan oleh drone
danrobot (Bruce, 2016). Hal ini ini sudah tentu akan mengurangkan
penggunaan fenaga manusia dalam industri tersebut.

Dari sudut penetapan halal, perubahan pembelian secara
bersemuka kepada secara dalom talion juga menyebabkan
fimbulnya cabaran baharu dalam memastikan halal lagi rayyib
sesuatu produk makanan yang dibeli oleh pengguna. Bagi
menepati ekosistem halal yang menekankan pendekatan dari
“ladang ke pinggan (from farm to table)” (Roslan, 2018) dalam
rantaian bekalan (supply chain), bukan sahaja penggunaan bahan
mentah, pemprosesan dan penyediaan, bahkan penghantaran
makanan juga memerlukan kepada pemantauan halal (Suhaimi,
2020). Dari sudut penetapan status halal, antara asas utama dalam
penetapannya ialah hukum syarak, kebersihan dan keselamatan
makanan, sistem kebolehkesanan (fraceability) dan integriti.
Pematuhan kepada hukum syarak, kebersihnan dan keselamatan
makanan berlaku melalui pelbagai prosedur berkaitan yang ada.

Teknologi Pengilangan Aditif bagi Penghasilan Produk
Makanan 3D/4D

Muhamad Afig Abd Razak, Mohd Anuar Ramli

Pendahuluan

Ledakan kecanggihan teknologi pada era Revolusi Industri
Keempat telah memperlihat kemunculan teknologi baharu serta
metode yang novel dalam sektor pembuatan. Secara falsafahnya,
teknologi moden kini telah membenarkan penghasilan sesuatu
produk secara inovatif tanpa terikat kepada suatu entiti yang
khusus seperti kilang secara fizikal, namun telah berubah kepada
pembuatan yang boleh dilakukan secara kendiri dengan hanya
menggunakan alat-alat tertentu. Teknologi pengilangan aditif
furut merevolusi serta memberi nafas baharu dalam industri
penghasilan makanan dengan kewujudan teknologi pembuatan
makanan melalui teknik 3 Dimensi dan 4 Dimensi menggunakan
alat pencetak khusus. Hal ini membolehkan personalisasi makanan
iaitu penetapan secara terbuka boleh dibuat dalam memformulasi
sesuatu produk makanan dan dengan menggunakan perisian
pemodelan berbantu komputer (computer aided-modelling, CAD),
produk makanan akan dihasilkan mengikut cita rasa pengguna
yang telah diprogramkan (Sun, J. et al., 2015).

Teknologi ini membolehkan penghasilan produk makanan semakin
kreatif dan ftidak terikat dengan ketetapan tradisional, malah
berpotensi untuk menambah baik masalah krisis makanan dunia
melalui penghasilan secara besar-besaran (Lupton, D., 2016).
Sungguhpun begitu, teknologi ini masih berada pada fasa ‘bayi
kecil' serta baharu khususnya di Malaysia kerana berdasarkan
literatur, aplikasi penggunaan teknologi masih lagi pada peringkat
percubaan dan belum dihasilkan secara meluas dan dipasarkan
(Shahrubudin et al., 2020). Namun begitu, perkara ini merupakan
suatu keperluan untuk memperhalusi teknologi pembuatan

isu tersebut dengan harapan dapat memanfaatkan teknologi
pengilangan aditif seterusnya merancakkan dan melestarikan
industri halal di Malaysia. Justeru, kajian yang lebih mendalam dan
bersifat empirikal wajar dilaksanakan berkaitan teknologi aditif
agar dapat merungkai secara lebih khusus bagi setiap kaedah
pengilangan aditif dalam konteks penghasilan produk makanan.

Pensijilan Halal Digital

Norhidayah Pauzi, Saadan Man

Pendahuluan

Pasaran halal global telah berkembang di luar sektor makanan
apabila turut melibatkan produk farmaseutikal, kosmetik, kesinatan,
peranti perubatan, pelancongan, fesyen dan alatan kelengkapan
penjagaan kendiri. Selain itu, pasaran halal juga merangkumi
komponen sektor perkhidmatan seperti logistik, pemasaran,
media cetak dan elekironik, pembungkusan, penjenamaan dan
pembiayaan yang dianggarkan bernilai frilion ringgit. Sultan Nazrin
Muizzuddin Shah dalam Seminar Halal Dunia 2018 yang dianjurkan
di Kuala Lumpur, pada 5 April 2018, pernah menitahkan bahawa
pemain industri halal perlu beradaptasi dengan teknologi-teknologi
baru untuk kekal maju dan berdaya saing. Baginda bertitah,
bahawa kegagalan syarikat-syarikat dan industri-industri sewaktu
fasa Revolusi Perindustrian Ketiga adalah berpunca daripada
gagal beradaptasi dengan teknologi baru yang muncul akibat
perubahan dunia yang pesat dan fransformasi ekonomi pada
peringkat global.

Usaha murni ini furut disambut baik oleh mantan menteri di
Jabatan Perdana Menteri, iaitu Datuk Seri Dr Mujahid Yusof semasa
merasmikan Sidang Kemuncak Halal Global (GHas 2019) di Pusat
Pameran dan Perdagangan Antarabangsa Malaysia (MITEC).
Beliau menjelaskan bahawa gabungan teknologi dalam subsektor
Internet of Things (loT), blok rantai (blockchain), nanoteknologi,
analisis Data Raya (Big Data) dan teknologi mudah alih mampu
mewujudkan kemungkinan baharu bagi industri halal. Melalui
perkembangan Revolusi IndustriKeempat yang sedang berlaku kini,
pihak berkuasa halal dan badan pensijilan boleh mengeluarkan sijl
halal menggunakan teknologi blok rantai. Teknologi tersebut bukan

Penutup

Penubuhan badan pensiilan halal negara bermula dengan
kesedaran masyarakat Islkam terhadap keperluan makanan halal
bagi memenuhi keperluan industri halal pada peringkat nasional
dan antarabangsa. Bahagian Hab Halal JAKIM merupakan badan
utama yang memainkan peranan penting dalam mengawal
selia urus tadbir halal di Malaysia. Prosedur pengeluaran sijil halal
bermula dengan permohonan, bayaran fi pensijilan, pengauditan,
sijil dan logo halal diterbitkan dan diakhiri dengan pemantauan
dan penguatkuasaan halal. Penularan Coronavirus pada akhir
fahun 2019 memberikan kesan perubahan yang besar terhadap
permohonan pensijilan halal terutamanya dari aspek penghantaran
dokumen permohonan yang berkaitan dihantar secara dalam
falian, audit lapangan tidak dibuat sepanjang tempoh PKP,
keputusan permohonan dimaklumkan melalui e-mel serta sijil dan
logo halal diterbitkan selepas tempoh PKP.

Selain itu, sejajar dengan perkembangan Revolusi Industri Keempat
dicadangkanrangka prosedur pensijilan halal Malaysia merangkumi
kewujudan Robot Al, kepelbagaian jenis aplikasi yang mudah,
pendaftaran secara dalam talian, pengauditan melibatkan
makmal yang berteknologi tinggi, mesyuarat panel syariah atas
talian, dan sijil halal dikeluarkan melalui sistem sijil automatik.
Justeru, Revolusi Industri Keempat berpotensi memberikan
kemudahan kepada manusia. Malah dapat mempertingkatkan
tenaga mahir yang ada dalom kalangan ahli akademik dan
profesional. Oleh itu, masyarakat perlu sentiasa bersedia dalam
mengadaptasikan perubahan dengan kepantasan teknologi yang
banyak memberikan pendedahan dan peluang kepada masa
depan yang lebih cepat dan gemilang. Malaysia juga sentiasa
seiring sejalan dengan arus perubahan teknologi moden supaya
selari dengan kehidupan masyarakat pada masa kini.

Adaptasi Kontrak Pintar Syariah ke dalam Perbankan Islam

Muhammad Izzul Syahmi Zulkepli, Mohammad Tagiuddin Mohamad

Pendahuluan

Peralihan ke arah penggunaan teknologi Revolusi Industri Keempat
dalam melunaskan urusan manusia semakin meningkat. Menerusi
laporan Malaysian Digital Economy Corporation (MDEC), ekonomi
digital bakal mencapai titik kritikal pada masa hadapan dengan
lebih separuh daripada keseluruhan Keluaran dalam Negara Kasar
(KDNK) di seluruh dunia didorong oleh produk dan perkhidmatan
syarikat dan perusahaan yang berubah landskap daripada
fradisional kepada digital (MDEC, 2020).

Antara inovasi teknologi yang terkait ialah kontrak pintar syariah,
iaitu kontrak digital yang berpotensi mengubah kitaran operasi
pemain industri dan masyarakat menjalankan  kontrak dan
fransaksi, khususnya berkaitan dengan akftiviti kewangan. Para
pengkaji teknologi berpandangan operasi digital kontrak pintar
syariah meningkatkan keberkesanan dalam melaksanakan sesuatu
fransaksi dan dianggap sebagai satu penyelesaian pintar terhadap
kelompangan dalam operasi kontrak tradisional.

Khususnya di Malaysia, usaha mengadaptasi teknologi kontrak
pintar dan blok rantai dalam penawaran servis kewangan semakin
meningkat. Umpamanya syarikat Finterra yang menyediakan
platform wakaf berasaskan blok rantai (finterra.org). Selain itu,
Bursa Malaysia mula memanfaatkan teknologi blok rantai dalam
menawarkan servisnya (bursamalaysia.com)- Pada masa yang
sama, terdapat sembilan institusi perbankan yang membangunkan
pembiayaan perdagangan berasaskan teknologi blok rantai
menurut timbalan gabenor Bank Negara Malaysia (Jessica, 2018).
Antara yang terlibat ialah institusi perbankan HSBC (fintechnews.
my, 2019). Manakala institusi bank Hong Leong dan Bank Islam

Pendahuluan

Tidak dapat dinafikan lagi bahawa sains dan teknologi kini semakin
berkembang pesat. Bahkan, suatu perkara yang mungkin fidak
dapat digambarkan pada masa dahulu akhirnya telah wujud
kini. Sebagai contoh, felefon pintar yang dimiliki oleh setiap orang
mengandungipelbagaifungsisepertikomputer, persuratan (mesej),
perhubungan, game, kamera, kamera video dan pelbagai lagi.
Kesemua aspek tersebut pada dahulu adalah merupakan peranti
yang berbeza dan terpisah.

Revolusi sains dan teknologi inilah sebenarnya penggerak kepada
Revolusi Industri Kempat (Wan Fariza, 2019). Oleh itu, perlu difahami
bahawa terdapat dua aspek yang perlu diamati iaitu; pertama,
perkembangan sains dan teknologi yang berasaskan internet
of things (loT) dan kepintaran buatan (Al) yang menggerakkan
Revolusi Industri Kempat. Kedua, kesan Revolusi Industri Kempat.
Dalam kerangka perbincangan ilmiah, aspek pertama tadi lebih
umum dan meliputi banyak perkara serta banyak isu yang dikaiji.
Manakala aspek kedua, sebagaimana yang dijelaskan oleh Klaus
Schwab (2016);

“The Fourth Industrial Revolution, finally, will change
not only what we do but also who we are. It will
affect our identity and all the issues associated with
it: our sense of privacy, our notions of ownership,
our consumption patterns, the time we devote fo
work and leisure and how we develop our careers,
cultivate our skills, meet people and nurture
relationships. It is already changing our health and

Penutup

Jelas bahawa realiti semasa kini tfelah mengalami perubahan yang
besar sejajar dengan perkembangan sains dan teknologi. Lantaran
itu, banyak isu yang perlu mendapatlkan penjelasan hukum Islam.
Antaranya adalah penentuan kedudukan aset virtual dan nilai
sesuatu yang bersifat virftual dan digital. Kajian ini menjelaskan salah
satu aspek nilai virtual ini yang disebut sebagai nilai al-sum’ah. Nilai
al-sum’ah adalah suatu nilai yang wujud pada aset fizikal yang
mana boleh mempengaruhi harganya apabila berlaku transaksi.
Nilai ini juga didapati wujud pada aset yang berbentuk virtual atau
digital. Oleh itu, isu yang timbul berkaitan penjualan akaun media
sosial dapat dijelaskan dengan kefahaman kepada nilai al-sum’'ah
ini. Namun, terdapat beberapa perkara yang perlu dikaji seperti
adakah hak pemilikan kepada akaun yang mempunyai nilai yang
finggi perlu dikenakan zakat. Serta apakah kayu ukur yang diguna
pakai dalam menentukan harga terhadap nilai al-sum’ah tersebut.

Pendahuluan

Kelestarian atau kemampanan adalah proses mengekalkan
perubahan dalam cara yang seimbang iaitu eksploitasi sumber,
arah pelaburan, orientasi pembangunan teknologi dan perubahan
institusi semuanya harmoni dan meningkatkan potensi masa kini
dan masa depan untuk memenuhi keperluan dan aspirasi manusia.
Erti kata lain, kelestarian mengambarkan sesuatu yang bersifat ingin
mengekalkan sesuatu kualiti yang telah ada (Talhah et al., 2019).

Bagi menjamin dunia dan alom terus berada dalam keadaan
lestari, tingkah laku manusia sebagai penghuni bumi sangat berkait
rapat. Bagi mencapai kelestarian negara, penglibatan positif
dan aktif daripada unit komuniti yang paling kecil iaitu keluarga
sangat penting. Hal ini bermaksud mengekalkan prinsip kefungsian
keluarga mampu mewujudkan sebuah keluarga lestari dan akhirnya
membina sebuah masyarakat lestari. Keluarga yang sejahtera
serta berfungsi dengan berkesan dapat membentuk sifat, tingkah
laku dan nilai terpuji dalam kalangan ahlinya. Kefungsian dan
kesejahteraan keluarga (Raihanah Azahari, 2007) boleh dicorakkan
oleh pelbagai proses yang berlaku dalam kalangan ahli keluarga.
Antaranya kesedaran seseorang tentang hakikat penciptaan
manusia di alam ini bukan sekadar untuk mendiami bumi semata-
mata. Bahkan mempunyai tanggungjawab tertentu, iaitu menjadi
hamba kepada Penciptanya, serta kekal mentaati segala suruhan
dan tegahan sebagaimana yang telah disyariatkan. Segala
suruhan dan tegahan adalah ibadah sama ada berbentuk umum
ataupun khusus, dan tetap mempunyai tujuannya yang tertentu.

amalan kebaikan atau sebaliknya. Era kemodenan dan teknologi
yang berkembang pesat memerlukan pertarbiyahan tasawuf bagi
mencapai prinsip ihsan iaitu dengan perasaan dan kemanisaniman
serta dapat diubati dengan merendahkan diri kepada Allah SWT,
ketagwaan, kewarakan dan adab. Inilah jalan amali (praktikal)
iaitu tasawuf (Fawzl lbn Muhammad, t.t.).

Penutup

Islam adalah ajaran yang sesudi sepanjang zaman. Ajaran ini
adalah sangat praktikal dan tidak terikat dengan tempat mahupun
masa. Walau bagaimanapun, terdapat aspek-aspek tertentu
dalam Islam yang kekal (thabit) dan ada pula yang bersifat fleksibel
(murdnah). Seiring dengan peredaran masa, perkembangan
teknologi membolehkan manusia dari seluruh dunia berhubung dan
berkomunikasi antara satu sama Ilain dengan cepat dan di mana
saja. Komunikasi keluarga dapat membangunkan hubungan yang
kukuh antara ibu bapa dan anak-anak. Walau bagaimanapun,
penggunaan teknologi dikenal pasti antara sebab yang dapat
mempengaruhi kestabilan sesebuah keluarga. Antaranya anak-
anak dilihat semakin kurang berkomunikasi dengan ibu bapa.

Dalam konteks ini, ibu bapa haruslah menangani perubahan dalam
hubungan komunikasi ini dengan memberikan bimbingan kepada
anak-anak untuk bijak menggunakan teknologi komunikasi. Ibu
bapa juga mesti berfanggungjawab untuk mempersiapkan
anak-anak mengharungi cabaran kemodenan hidup dengan
memantapkan ajaran Islam berlandaskan prinsip iman, Islam dan
ihsan. Pentingnya agama sebagai dasar membangun ketahanan
keluarga juga disentuh dalam kajian Ewood (Elwood, Robert S. &
Barbara McGraw, 2014) yang menyatakan bahawa dalam sejarah
manusia, agama merupakan landasan yang kukuh bagi kestabilan
keluarga. Agama diakui mempunyai peranan yang strategik dalam
membangunkan kestabilan keluarga. Hanya dengan agama
mampu memandu para hamba menemui pencipta-Nya di alam
akhirat yang kekal selama-lamanya.

Revolus! Industri Keempat

Perkembangan dan kemajuan teknologi telah mengubah pelbagai aspek kehidupan manusia secara
bertahap. Bermula dari Revolus: Industr, penciptaan mesin berkuasa wap dan mesin mekanikal telah
merupakan tunggak pertumbuhan industri, Dalam era Revolusi Industri Kedua, penemuan tenaga elekirik
telah menggantikan penggunaan mesin dan jentera wap. Perkembangan ini terus memacu perkembangan
industri. Seterusnya, Revolusi Indutsri Ketiga atau Revolusi Digital melalui rekaan komputer peribadi, infernet,
teknelogi maklumat dan komunikasi telah mengubah cara kerja manusia ke tahap yang lebih maju. la diikuti
dengan Revolusi Industri Keempat yang melibatkan teknologi tinggi yang lebih terkehadapan.
Sembilan tonggak Revolusi Industri Keempat merangkumi simulasi dan realiti maya, keselamatan siber,
integrasi sistem menegak dan melintang, pengkomputeran awam, pembuatan bahan tambahan, rantaian
bekalan, analisis data raya, Intemet of Things (1oT), dan robot automasi. Ini kerana ia melibatkan penemuan
teknologi yang baru muncul dalam beberapa bidang termasuk, nanoteknologi, robofik, pengkomputeran
kuantum, bioteknologi, Intemet of Things (loT), kepintaran buatan, pencetak 3D dan autonomi. Pada
dasamya Revelusi Industri Keempat terletak kepada kemajuan dalam komunikasi dan sambungan daripada
teknologi. Teknologi ini berpotensi besar untuk terus menyambungkan berbilion orang ke laman sesawang,
mg‘ﬂigngkalkan kecekapan pemiagaan dan organisasi secara drastik dan membantu menumbuhkan semula
persekitaran semula jadi melalui pengurusan aset yang lebih sistematik, efektif dan berkesan,
Penemuan-penemuan baru dalam Revolusi Industri Keempat ini telah memberi kesan kepada cara hidup
manusia moden dan menimbulkan banyak perscalan kompleks yang memerlukan jawapan daripada
perspekiif Syaniah. Buku ini diharap dapat memberi gambaran kepada pembaca bagaimana hukum Islam
ditetapkan terhadap ist-isu baru yang muncul dalam kehidupan. Ini meliputi sumber hukum serta kaedah dan
pertimbangan yang perlu digunakan. Hakikatnya Syariat Islam fidak menghalang kemajuan dan
perkembangan teknologi semasa. Namun, pematuhan terhadap ruh dan prinsip asas syariat tetap merupakan
saiu kewajipan yang mesti dipenuhi. Dalam buku ini, prinsip-prinsip tersebut dijelaskan agar pembaca lebih
%jﬁn mengenainya dan mempunyai kefahaman asas dalam menghadapi persoalan-persoalan hukum
. Perbincangan ini juga diharap dapat membuka minda pembaca dengan iimu yang sentiasa berkembang
bagi membantu pelaksanaan Syariah di masa hadapan.

